= Pag-aalaga ng isda na bibigyan ng kompletong pagkain. Ang
pagbibigay ng kompletong pagkain ay isinasagawa kung ang
tilapia ay aalagaaan sa daming 5-10/m? o higit pa.
Sa pamamaraang ito ay hindi na kailangang lagyan ng abono
ang palaisdaan. Ang kompletong pagkain na may 30% protina
ay ibinibigay sa daming 3-8% ng pangkalahatang bigat ng
isda. Ang dami ng pagkain ay dinadagdagan tuwing makala-
wang linggo. Ang dami ng pagkain ay dapat hatiin at ibigay
dalawang beses sa isang araw (8:00 umaga - 50% at 4:00
hapon - 50%) o tatlong beses isang araw (8:00 umaga - 30%;
11:00 umaga - 40% at 4:00 hapon - 30%).

Upang hindi masayang ang pagkain, ito ay dapat ilagay sa
“feeding tray “ o “net” na nasa ibabaw ng tubig sa palaisdaan.
Puwede ring isabog nang unti-unti sa isang sulok ng palais-
daan ang pagkain at tingnan kung nauubos ito ng mga isda.
Pag ang mga isda ay hindi ganadong kumain. Ipinapayo na
ibigay lamang ang dami na mauubos nila. Sa paraang ito ay
hindi masasayang ang pagkain. Pag ang dami ng isda ay
humigit sa 5/m2. ipinapayong dalasan ang pagpapalit ng
tubig o maglagay ng ‘aerator” para sa karagdagang hangin o
oksihina lalo na kung malalaki na ang mga isda.

5-10 5-8% 0.30-0.40

10-15 5-7% 0.40-0.60

50-100 0.60-1.20

Pag-aani. Ang isda ay maaari nang anihin (200g ang bigat
o higit pa) pagkatapos ng apat (4) na buwan.

Ang pag-aalaga ay maaaring higit pa sa 4 na buwan ayon
sa ninanais na bigat ng isda. Ang pag-aani ay maaaring
isagawa sa pamamagitan ng paglalambat o sa pagpapatuyo
ng palaisdaan.

Pag-aalaga ng Tilapia sa Palaisdaan

Ang tagumpay sa pag-aalaga ng tilapia ay naaayon sa
tamang pagpaplano at sa paggamit ng mga teknolohiyang
pinaunlad sa siyensia. Ang mga sumusunod ay magsisilbing
patnubay para sa matagumpay na pagpapalaki ng tilapia.

Pagpili ng Lugar na Gagawing Palaisdaan

® Panggagalingan ng tubig. Ang tubig na gagamitin ay
maaaring manggaling sa irigasyon o sa ilalim ng lupa; ngunit
saan man manggaling, ang katangian nito ay mahalaga.
Ito ay dapat malinis (walang pestisido o0 ano mang lason) at
husto ang dami ng oksihina at likas na pagkain ng isda. Ang
panustos nito ay dapat sapat upang mapanatili ang lalim ng
tubig sa palaisdaan na 75-100 cm o higit pa.

® Uri ng lupa. Ang lupa ay dapat mayroong tamang dami ng
luwad (clay) para maiwasan ang pagtagas ng tubig sa dike.
Ang mga sumusunod na uri ng lupa ay mararapat sa
palaisdaan: luwad, ‘clay loam” at “sandy clay loam”.
Makabubuting ipasuri ang uri ng lupa sa inyong lugar sa
Bureau of Soils at iba pang ahensiyang katulad nito. Sa mga
ahensiyang ito ay maaaring isangguni ang pangangailangang
pataba ng inyong lupa. Ang pH ng lupa ay dapat 6.5-8.0. Pag
ang lupa ay maasim (<6.5), naaayon na lagyan ito ng apog
tuwing ihahanda ang palaisdaan.

= Topograpiya. Ang topograpiya ng lupa ay dapat patag upang
maiwasan ang malaking halaga na magagastos sa pagpapa-
gawa ng palaisdaan. Ito ay dapat ligtas din sa baha.

® Ang lugar ay dapat malapit sa panggagalingan ng mga bagay
na gagamitin sa pag-aalaga ng isda at ito ay dapat na
nararating ng sasakyan.

Pag-aalaga ng Isda

Paghahanda ng Palaisdaan

m Ang mga isdang katulad ng hito, dalag at biya ay mapapatay
sa pamamagitan ng pagpapatuyo ng palaisdaan sa mahabang
panahon (7 araw o higit pa). Kung ang palaisdaan ay hindi
maaaring patuyuin, lasunin ang mga isda sa pamamagitan ng
‘rotenone” , “saponin”, o pestisido.

= Takpan ng pinong tabing ang pasukan at labasan ng tubig
upang maiwasan ang paglabas ng tilapia at pagpasok ng
ibang isda.

® Patagin ang ilalim ng palaisdaan at maglagay ng abonong dumi ng
manok (tingnan ang dami ng abonong ilalagay sa seksyong Pagpa-
pataba®). Papasukan ng isang talampakang tubig upang matunaw
ang abono at lumaki ang mga likas na pagkain.

® Pag nagkulay luntian na ang tubig, patubigan ang palaisdaan mula
75 cm hanggang 100 cm o higit pa ang lalim.

Paglalagay ng Semilya

® Ang dami ng ilalagay na isda ay naaayon sa laki o bigat ng semilya,
paraan ng pag-aalaga, ‘carrying capacity” ng palaisdaan, laki ng
isda na nais maani at tagal ng pag-aalaga. Ang mga sumusunod ay
magsisilbing patnubay sa dami ng semilya na ilalagay.

Ipinapayong ilagay ang mga semilya sa palaisdaan sa umaga at
siguruhing ang temperatura ng tubig sa lalagyan ng semilya at sa
palaisdaan ay magkapareho. Makakamit ito sa pamamagitan ng pag-
papalutang ng plastic sa ibabaw ng palaisdaan ng higit kumulang na
30 minuto bago pakawalan ang mga semilya. Ipinapayo rin ang
pag-aalaga ng puro lalaking tilapia upang maiwasan ang madaling
pagdami nito sa palaisdaan.

Maraming uri ng Nile tilapia (Oreochromis niloticus) ang nasa
Pilipinas ngayon. Ang mga sumusunod ay ilan lamang sa mga
magagandang uri na puwede ninyong pagpilian:

Pangalan/ Strain Katangian

GMT (Swansea) | Mabilis lumaki, puro lalaki
GIFT Mabilis lumaki, medyo matagal bago mangitlog

GIFT-Malaysia | Mabilis lumaki, medyo matagal bago mangitlog
Mabilis lumaki, medyo matagal bago mangitlog

Red Tilapia Pula ang kulay, katamtaman ang paglaki,
(hybrid) kokonting mangitlog

= “Pagpapataba. Ang abono ang magsisilbing pataba para sa
pagpaparami ng mga likas na pagkain ng tilapia tulad ng
‘algae” Ang mga sumusunod ang magsisilbing patnubay para
sa paglalagay ng abono.

= Pagbibigay ng karagdagang pagkain. Ang pagbibigay ng karag-
dagang pagkain ay makakatulong sa paglaki ng isda. Ilan sa
mga ito ay: darak, binlid, lumang tinapay at iba pa. Ito ay
ibinibigay araw-araw sa daming 3-5% ng pangkalahatang bigat
ng isda. Ang dami ng pagkain ay daragdagan tuwing ikalawang
linggo sa pamamagitan ng pagtimbang sa ilang isdang hinuli sa
palaisdaan. Ang pagbibigay ng karagdagang pagkain ay
naaayon sa halaga at katipiran ng mga ito sa inyong lugar.

= Pagbibigay o paglalagay ng “probiotics”. Ang “probiotics” ay mga
maliliit na organismo na makatutulong sa inaalagaang isda sa
pamamagitan ng pagpapanatiling malinis ang tubig at walang
polusyon. Ito rin ay makatutulong para manatiling
malusog, walang sakit at mabilis lumaki ang inaalagang isda.
Ang “probiotics” ay maaring ihalo sa pagkain o ihalo sa tubig ng
pala-isdaan. Pag ito ay inihalo sa pagkain ng isda, ito ay
makatutulong sa kalusugan at sa mabilis na paglaki ng isda.

= Pangangalaga sa palaisdaan. Panatilihin ang lalim ng tubig
mula 75-100 cm. Ang tubig ay dapat manatiling kulay luntian
at ito ay di dapat maging masyadong malinaw o malabo. Ang
palaisdaan na may “secchi disk transparency reading’ na 30-40
c¢m ay kanais-nais. lwasan ang pagpapalaki ng ano mang
halaman sa ibabaw ng tubig at damuhang palagi ang gilid ng
dike.




